durch anrieffen an mich obgenanten obman von den ' partyen, jn witer der sach hal-
benn tag zii setzen, des jch ze thiin bayden partyen zi lieb, abainandren zti verhelffenn,
gtitwillig erfunden. Beriift also bayd partyen zlisampt den obgenantenn | bysessen gen
Mayenfeld. Daselbs wir alle funf manne der kleger kuntschaft, so sy dann besiglot vor
vns erschaintend, die aigelichenn verlesenn vnd durchgrant wurdent, ouch jr red vnd ™
widerred vernomendt vnd nach jr kuntschaft briefe clarlichenn von dem obristenn spitz
meldung tattendt. Vnd jerem rechtsatz nach, do fragt jch obgenanter obman die gemel-
tenn ' bysessenn by jeren ayden, was sy darinn recht bedunckte sin. Do ward nach
miner vmfrag von vermelten zwayen bysessenn zii recht erkennt, das die von Baltzers
vnd Klainenn |'® Meils jnbalt mines obgenantenn obmans vordriger spruchbrief, jn
bayden besiglet gegeben hab, darinn den Klegern ain vssbringen erkennt jst, gniigsamli-
chenn vsspracht hettendt, |'” das der obrist vnd hochst spitz vif Flescher Berg
Spitzengud hais. Der andren zwayer bysessen vrtel was also, das sy nit bedunckte, die
kleger gnliigsamlichenn vsspracht hettend. I'® Diewil vnd also vorgemeltenn bysessen jn
jerenn vrtelenn also glich zerfallenn vnd zwispeltig sindt vnd jch obgenanter Vlrich als
obman die ain vitil ze meren gewalt |' hab, daruff so erkenn jch vss rat gaistlicher vnd
weltlicher die vrtil, so dann klarlichenn besagt, die kleger gniigsamlichen vsspracht ha-
bendt, der hochst vnd obrist spitz vif Flescher Berg [* Spitzengud hass, fur die
besser, setz also die jn kreftenn zii vrkund. Jch obgenanter Vlrich fryherre hab diser
vrtil briefe zwenn jn glicher lut yettwederer party ain mit minem aignen I*! jnsigil be-
siglenn lassen vnd gebenn vif donstag nach dem hailgenn pfingst tag nach Christi
vnsers herrenn gepurt tusendt funfhundert vad jm funften jare.

